
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ
ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ

ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Անհրաժեշտությունը` Հայաստանի Հանրապետության Սյունիքի մարզի Մեղրու տարածաշրջանում Համաշխարհային բանկի ծրագրով կառուցվել է Մեղրիի ինքնահոս համակարգը, որի շրջանակներում շահագործումից հանվել և ապամոնտաժվել են թվով 12 պոմպակայններ: 

Շոգ կլիմայական պայմաններում, Մեղրի գետում ջրի ոչ բավարար առկայության պատճառով վտանգվում են մի շարք համայնքների շուրջ 480 հա հողատարածքների ոռոգումը: Այդ կապակցությամբ անհրաժեշտություն է առաջացել վերը նշված ապամոնտաժված պոմպակայանների մոնտաժումը և շահագործումը, ինչն էլ կապահովի սակավաջուր ամիսներին ինքանհոս համակարգի իշխման տակ գտնվող հողատարածքներին ոռոգման ջրով:
Ընթացիկ իրավիճակը և խնդիրները`  Մեղրիի ինքնահոս համակարգը նախագծվել և կառուցվել է հաշվի առնելով Մեղրի գետի 60 տարվա հիդրոլոգիական դիտարկման արդյունքները, սակայն վերջին տարիներին արձանագրված կլիմայական չոր և անբարենպաստ պայմանների հետևանքով նվազել են գետերի ջրատվությունը, այդ թվում՝ Մեղրի գետի, որի հետևանքով սակավաջուր ամիսներին տարարածաշրջանի մի շարք համայքներում առաջանում է ջրի անբավարարություն: 
Տվյալ բնագավառում իրականացվող քաղաքականությունը`  Հայաստանի Հանրապետության Սյունիքի մարզի Մեղրու տարածաշրջանի մի շարք համայնքներում ոռոգման ջրի անխափան մատակարարումն է:

Կարգավորման նպատակը և բնույթը`  որոշման նախագծի ընդունման նպատակը պայմանավորված է Հայաստանի Հանրապետության Սյունիքի մարզում ջրօգտագործողներին ոռոգման ջրի մատակարարմամբ: 
Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է Հայաստանի Հանրապետության գյուղատնտեսության նախարարության ջրային տնտեսության պետական կոմիտեի աշխատակազմի կողմից: 
Ակնկալվող արդյունքը`  Մեղրու տարածաշրջանում սակավաջուր ամիսներին կայուն, անխափան ջրամատակարարման ապահովումն է:
ՀՀ գյուղատնտեսության նախարարության

ջրային տնտեսության պետական կոմիտե

